PREGUNTA 1. SOCIEDADES NO TEMPO: REFLEXIÓN CRÍTICA DE FONTES DE INFORMACIÓN. (2,5 puntos). 
TEMA2
A monarquía hispánica foi un complexo conglomerado de territorios que a política matrimonial dos Reis Católicos e dos Habsburgo fixo que estivesen gobernados por un mesmo rei. A súa orixe está nas herdanzas que recibiu Carlos de Habsburgo por parte dos seus avós paternos, como dos maternos, obtendo así tamén o título de emperador do Sacro Imperio Xermánico. (1)
A configuración definitiva da Monarquía hispánica produciuse con Felipe II. En 1555, Carlos I deixa todos os territorios ao seu fillo, Felipe.(2) 
Debido ao seu vasto imperio, o monarca tivo que facer fronte a numerosas guerras, moitas herdadas do seu pai, onde se unen os motivos relixiosos como os territoriais e hexemónicos. Así, destacan os conflitos con Inglaterra, contra á que España ten unha importante vitoria coa Armada Invencible(3), ou a longa guerra nos Países Baixos. Aquí, tras numerosas rebelións sobre todo nas provincias do sur, finalmente solucionouse coa división do territorio cun norte católico e un sur protestante. (4).

Responda estes tres apartados: 
1.1. Identifique as informacións erróneas. (0,5 puntos) 
1.2. Explique o erros detectados. (1,5 puntos) 
1.3. Proceda á súa redacción correcta. (0,5 puntos)

O primeiro erro está na frase: obtendo así tamén o título de emperador do Sacro Imperio Xermánico. Explicación: O título de emperador vaino obter tras un gran dispendio para sufragar os subornos á nobreza alemá, xa que este título non o herda. Ten que solicitar préstamos a banqueiros alemáns e recadar moitos tributos, sobre todo na Coroa de castela. Isto provocará una crise económica e será unha das causas da Revolta das Comunidades. A redacción correcta da frase sería: Obterá o título de emperador tras ser elixido polos príncipes alemáns.

O segundo erro está na frase: Carlos I deixa todos os territorios ao seu fillo Felipe. Explicación: Carlos I deixa a maior parte da súa herdanza ó seu fillo Felipe II, pero a coroa de emperador e os territorios patrimoniais dos Habsburgo recaen no seu irmán Fernando. A redacción correcta da frase sería: Carlos I deixa a maior parte dos seus territorios aó seu fillo Felipe pero a coroa de emperador ó seu irmán Fernando.

O terceiro erro está na frase: España ten unha importante vitoria coa Armada Invencible. Explicación: A coñecida como “Armada Invencible” é un fracaso estrepitoso e as represalias inglesas plásmanse nos ataques a varias cidades costeiras dos territorios de Felipe II. Para algún historiadores este feito marca o comezo da decadencia na política exterior española. A redacción correcta da frase sería: O episodio da Armada Invencible acaba nunha forte derrota.

O cuarto erro está na frase:  tras numerosas rebelións sobre todo nas provincias do sur, finalmente solucionouse coa división do territorio cun norte católico e un sur protestante. Explicación: Nas Provincias Unidas o territorio máis proclive á rebelión foi o do Norte, onde se formou a Unión de Utrecht baixo o liderado de Guillermo de Oranxe e co apoio de Inglaterra. Defendían o protestantismo e non aceptaban a soberanía española. O sur, católico, mantívose na obediencia a Felipe II. . A redacción correcta da frase sería: tras numerosas rebelións sobre todo nas provincias do norte, finalmente solucionouse coa división do territorio cun norte protestante e un sur católico.

